
KREDIT-MODUL TA’LIM TIZIMIGA O‘TISHNING ILG‘OR
XORIJIY DAVLATLAR TAJRIBASINI O‘RGANISH

Sharaxmatova A.K.
Chirchiq daviat pedagogika universiteti
“Pedagogika” kafedrasi o qituvchisi

Tayanch so’zlar: kredit-modul tizimi, oliy ta’lim, huquqiy hujjat, adaptatsiya, individual ta’lim,
akademik mobillik.

KiioueBble €J10Ba: KPEAUTHO-MO/Y/IbHAS CHCTEMa, BhICIIEE 00pa30BaHHE, HOPMATHBHBINH aKT,
aJlanTanus, MHIUBUIyalbHOe 00y4YCHUE, aKaIeMUIeCcKasi MOOHIBHOCTb.

Key words: credit-modular system, higher education, regulatory framework, adaptation,
individualized learning path, academic mobility.

PE3IOME:

Magolada kredit-modul tizimining xorijiy davlatlar tajribasi tahlil qlingan. Mamlakatimizda ushbu
tizimning yo’lga qo’yilishi bilan bogliq normativ-huquqiy hujjatlarning qabul qilinishi haqida so’z
yuritiladi.

PE3IOME:

B cTarbe ananusupyeTcs OMBIT 3apyOekKHBIX CTPAH IO KPEIUTHO-MOIYILHON CHCTEME 00yUCHUS.
Peub maeT o mpuHATHM HOPMATHBHO-TIPABOBBIX AKTOB, PETYIHPYIONIUX CO3JaHUE JaHHOH cucTe-
MbI B Hallel cTpaHe.

SUMMARY:

The article examines the experience of foreign countries in implementing the credit-modular
learning system. Special attention is given to the development and adoption of regulatory legal
acts governing the introduction of this system into the national educational framework.

Milliy ta’lim tizimini dunyo ta’lim tizimiga integratsiyalash jarayonini
takomillashtirish yuzasidan O‘zbekiston Respublikasi hukumati, Oliy ta’lim
fan va innovatsiyalar vazirligi tomonidan qator ishlar amalga oshirilmoqda.

Xususan, 2013 — yildan buyon mamlakatimizdagi tibbiyot oliy ta’lim
muassasalari, 2016-2017 — o’quv yilidan Toshkent davlat yuridik universitetida
talabalar o’qitishning modul tizimi asosida ta’lim olayotgan bo’lsa, O‘zbekiston
Respublikasi Prezidenti Sh.M.Mirziyoevning 2019 yil 8-oktyabrdagi PF-5847-
son farmoni bilan tasdiglangan “O‘zbekiston Respublikasi Oliy ta’lim tizimini
2030-yilgacha rivojlantirish konsepsiyasi”da oliy ta’lim muassasalarida o‘quv

jarayonini bosqichma-bosqich kredit-modul tizimiga o‘tkazish vazifasi belgilab
berilgan. Bunga ko’ra, 2018 — 2019 -yildan Muhammad al-Xorazmiy nomidagi
Toshkent axborot texnologiyalari universitetida kredit — modul tizimiga o’tildi.
Shuningdek, 2023-yilda oliy o‘quv yurtlarining 16 %, 2025-yilda 57 %,
2030-yilga kelib 85% da kredit-modul tizimi yo‘lga qo‘yilishi rejalashtirilgan.
Hozir bizda ta’limning 40 foizigacha mustaqil ta’lim uchun ajratilgan bo’lsa,
konsepsiyaga ko’ra, bu ko’rsatkich 2030- yilgacha 60 foizgacha yetkaziladi.

O‘zbekiston Respublikasi Vazirlar Mahkamasining 2020 yil 31 dekabrdagi
824-sonli “Oliy ta’lim muassasalarida ta’lim jarayonini tashkil etish bilan
bog‘liq tizimni takomillashtirish chora-tadbirlari to‘g‘risida”gi  qarorida
oliy ta’limda o‘quv jarayonini kredit-modulli tizimga o‘tkazish kabi dolzarb
masalalar yechimi bayon etilgan. Shuning uchun yangi ta’lim muhitiga
moslashuv jarayoni bo‘lgan psixologik-pedagogik adaptatsiyani o‘rganish
hozirgi kunda dolzarb bo‘lib bormoqda.

Vazirlar Mahkamasining 2023 yil 7 dekabrdagi “Professional ta’limda kredit-
modul tizimini joriy etish chora-tadbirlari to‘g‘risida”gi 648-son qaroriga
muvofig, Oliy ta’lim, fan va innovatsiyalar vazirligiga tizimida texnikumlar
bo‘lgan vazirliklar va idoralar bilan hamkorlikda 2024-2025 o‘quv yilidan
boshlab texnikumlarda ham kredit-modul tizimida o‘quv jarayonini tashkil
etish vazifasi topshirildi.

Yurtboshimiz ta’kidlaganlaridek, ta’lim muassasalarini zamon talablariga
moslashtirmasdan turib, ilmiy va texnologik muvaffaqiyatga erishish qiyin
vazifadir. Shu sabab, mamlakatimizda ta’limning kredit-modul tizimiga
bosqgichma-bosqich o‘tish jarayoni amalga oshirilmoqda. Bu davrda yangi
tizimning ta’lim jarayoniga ijobiy ta’sirini kuzatmoqdamiz.

Bolonya deklaratsiyasiga a’zo davlatlarda ta’lim modul-kredit tizimiga
asoslanadi. Yevropaning aksariyat mamlakatlarida zamonaviy va boshqga
turdagi universitetlarda “Umr bo‘yi ta’lim olish” konsepsiyasi doirasida
qo‘llash imkonini beradigan tizim - ECTS (European Credit Transfer and
Accumulation System) ECTS baholarni ballarga («kredit»larga) almashtirish
tizimi deb ataladi. Ushbu tizimga 1989 yilda asos solingan bo‘lib, talaba olgan
bilimning bahosini bir davlat oliy ta’lim muassasasidan ikkinchi davlat oliy
ta’lim muassasasiga erkin ko‘chishini, erishilgan ko‘nikma va malakasini erkin
tan olinishini ta’minlaydi. ECTS tizimida ta’lim olishning barcha turlari va
o‘quv yuklamasining barcha ko‘rinishlari uchun qo‘llanilishi mumkin .

«Kredit soat» tizimi dastlab AQShda paydo bo‘lgan va takomillashgan.
1969 vyilda Garvard universiteti Prezidenti, amerika ta’limining atoqli
namoyandasi Charlz Eliot birinchi bo‘lib ushbu tushunchani kiritdi va 1870-

1880 yillar davomida fan hajmini kredit-soatlarda o‘lchashga imkon beruvchi
tizimni joriy qildi. 1892 yildan «kredit soat» tizimini joriy qilishning ikkinchi
bosqichi boshlandi. Bunda AQSh milliy ta’lim qo‘mitasi ~ “kollej-maktab”
bo‘g‘inini yaxshilash, o‘rta maktablarda o‘quv dasturlarini standartlash
magsadida nafaqat kollejlarda, balki o‘rta maktablar uchun ham “kredit”
tushunchasini joriy qildi va keyinchalik bakalavriat dasturlari mazmunini
baholashning kredit tizimini magistratura va doktorlik ta’lim bosqichlarigacha
kengaytirdi.

Xitoy ta’lim tizimini Chinxua universiteti, Pekin davlat universiteti, Pekin
texnika universiteti, Jilian universitetlari misolida o‘rganish shuni ko‘rsatadiki,
Xitoy Xalq Respublikasida Amerika ta’lim tizimiga o‘xshash uch darajali ta’lim
tizimi qabul qilingan. Bakalavr darajasini olish uchun 120 kreditni, magistr
darajasini olish uchun — 30-60 kreditni qo‘lga kiritish kerak. O‘quv yili ikki
semestrga ajratilgan va 1-sentabrdan boshlanadi. Biroq, semestr davomiyligi
Amerika tizimidan farq qilib 20 haftani tashkil giladi. Universitetlarda o‘qish
4-5 yil, tibbiyot universitetlarida — 7-8 yil va kasbiy-texnik maktablarda — 2-3
yilni tashkil etadi.

Yevropa kreditlarida doim talaba gancha vaqt auditoriyada shug‘ullanishi
haqgidagi masala ochiq qoladi, va bu ragam fan, o‘qituvchi yoki universitetga
qarab o‘zgarishi mumkin. 2004 yilning aprelida Ednet ta’lim tarmog‘i
tomonidan o‘tkazilgan “Ta’lim bozorini globallashtirish: Markaziy Osiyo
universitetlari reformalari” mavzusidagi IV Xalqaro anjumanda 1 ECTS krediti
- auditoriya mashg‘ulotlari, kollokviumlar, anjumanlar, kutubxonalardagi bahs-
munozaralar, tashqi tadbirlar va shu kabida qatnashishni, ya’ni barcha turdagi
kontakt mashg‘ulotlarini ham hisobga olgan holda 24-36 ish soatlariga teng
degan xulosaga kelingan. ECTStizimida taxminan 60 kredit — bir akademik
yil, 30 kredit — bir semestr, 20 kredit — bir trimestrdagi ta’limga mos keladi.
Amerika krediti (bir semestrda auditoriyadagi 12-18 soat mashg‘ulotga teng)
bilan taqqoslash uchun aytish mumkinki, Yevropa davlatlarida talabalar
taxminan xuddi shuncha miqdorda auditoriyada shug‘ullanishadi, qolgan
vaqtni o‘qituvchi rahbarligidagi mustaqil ish deb hisoblash mumkin.

ECTS kredit — fanning o‘quv yuklamalarini o‘zlashtirish uchun mehnat
sarfini ifodalaydi, ish soatlari deganda esa — barcha turdagi kontakt soatlar
tushuniladi, deb aytish mumkin.

Kredit tizimlarining yuzaga kelgan keng qamrovli diversifikatsiyasi
sharoitida ECTS tizimi ko‘p millatli Yevropa an’analarini inobatga olgan holda
turli ta’lim tizimlarini yaqinlashtiradi.

O‘zbekistonda kredit ta’lim tizimiga asoslangan milliy modelni ishlab
chiqgishda, Yevropa ECTS krediti va Amerika kredit soatlari tizimlarining
yutuqlarini inobatga olgan holda yuqori ta’lim sifatini va dunyo ta’lim
jarayonlariga integratsiyalashish uchun ishonchli asosni tanlash magsadga
muvofiqdir.

Yugqorida keltirilgan dunyo ta’lim tizimlari tahlilidan kelib chiqib amerika
kreditlari (USCS)ni evropa (ECTS) va Osiyo-tinch okeani (UCTS) kreditlariga
aylantirish ancha oson: 1 Amerika kredit-soati = 1 Xitoy krediti = 1 Yapon
sinov birligi = 2 Yevropa krediti = 2 Osiyo-Tinch Okeani krediti = 4 Britaniya
krediti.

Rossiya Federatsiyasi oliy ta’lim tizimiga modul tizimi XXI asrda yo‘lga
qo‘yilgan bo‘lib, ta’lim kompetentlik yondashuvi asosida amalga oshirilmoqda.
Bunda modul, muayyan mehnat funksiyasini ishlab chiqish, talabalarning
mehnat faoliyatini amalga oshirish va zarur ko‘nikmalarni shakllantirish
imkonini beradigan bir qator fanlarni o‘z ichiga olishi kerak ekanligi ko‘zda
tutilgan .

Kredit ta’lim tizimini o‘rganish va tahlil qilish shuni ko‘rsatadiki, dunyoning
turli davlatlarida u o‘ziga xos xususiyatlarga ega. Shunga qaramasdan, kredit
ta’lim tizimining samarasi va maqsadga muvofigligi uning ko‘plab dunyo
davlatlari ta’lim tizimlarida ko‘proq tarqalganligi bilan asoslaniladi, chunki
ta’lim dasturlarining talabalarda mustaqil ishlash ko ‘nikmalarini rivojlantirishga
qaratilishi ijodiy faollikni va bilim olishga o‘zini safarbar qilishga, oxir-oqibat
ta’lim sifatini oshirishga imkon beradi.

Shunday qilib, chet davlatlari oliy ta’lim muassasalarida bu tizim tufayli
talaba o‘zlashtirgan fanlar (modullar) va imtihonlar, har ganday boshqa
Yevropa universitetida ta’lim jarayonini davom ettirish imkoniyatini beradi.
Tahlillarimiz natijasi shuni ko‘rsatib turibdiki, kredit-modul tizimi dunyoning
turli davlatlarida o°ziga xos xususiyatlarga ega. Har bir davlat o‘zining tizimga
moslashuv modeliga ega. Shunga qaramasdan barcha davlatlarda bir xil ijobiy
natijaga erishilganligi kuzatilmoqda. Psixologik jihatdan ham talabaning ta’lim
trayektoriyasini shakllantirishdagi bevosita ishtiroki, mustaqil tanlovi, uning
ta’lim olishga yo‘naltirilgan shaxsiy motivlarining kuchayishiga olib keladi.
Bu tizim o‘quvchilarda tashabbuskorlikni, ijodiy faollikni, bilim olishga bo‘lgan
qiziqishni kuchayishiga, oqibatda ta’lim sifatini oshirish imkonini beradi.

Xo’sh, O’zbekistondagi oliy ta’lim muassasalarini kredit — modul tizimiga
o’tkazish, ta’lim jarayoni ishtirokchilarini ushbu tizimga muvaffaqiyatli
moslashuvini ta’minlash uchun qanday ishlarni amalga oshirish kerak?

Bizningcha, avvalo, buning uchun har bir oliy ta’lim muassasalari uchun
Oliy ta’lim, fan va innovatsiyalar vazirligi tomonidan ishlab chiqilgan oliy
ta’lim muassasalari kadrlar tayyorlash tizimini tubdan takomillashtirish va
samaradorligini oshirish mazmunidagi nizom ishlab chiqish. Bu asosda, ta’lim
jadalligini ta’minlash magsadida chet el oliy ta’lim muassasalari amaliyotidan
kelib chiggan holda, o’qitishning tizimli dasturini ishlab chiqish zarur.

Kredit-modul tizimining eng katta afzalliklaridan biri - fanlarni asosli
ravishda qisqartirish hisoblanib, buni barcha oliy ta’lim muassasalarida
joriy etish lozim. Masalan, Chirchiq davlat pedagogika universitetida avval,
o’quv reja bo’yicha 40 dan ortiq fan bo’lgan bo’lsa, kredit — modul tizim
joriy etilgandan so’ng, ularning soni 35 taga kamaydi. Ta’lim jarayonini
shaffofligini ta’minlash va tizimlashtirishga, barcha oliy ta’lim muassasalarida
yagona tizim HEMIS dasturi xizmat qilmoqda. HEMIS axborot tizimi — bu
o‘qituvchilarning kaliti, shaffoflikni ta’minlaydigan yagona platforma sifatida
ma’lumotlar kiritiladigan baza hisoblanadi.Ushbu tizim oliy ta'lim faoliyatini
avtomatlashtirish hisobiga ma’muriy xodimlar, professor-o‘qituvchilar va
talabalarga elektron ta’lim xizmatlarini taqdim etadi. Seminarlarda HEMIS
dasturida ishlash, kredit-modul tizimida o‘quv jarayonini rejalashtirish va
tashkil etish, pedagoglar faoliyati va o°zlashtirishni baholash, tizimda me’yoriy-
huqugqiy hujjatlar bilan ishlash, ragamlashtirish kabi muhim tamoyillariga ham
urg‘u berilgan. Albatta, oliy ta'lim o‘qituvchilarining HEMIS dasturida ishlash
va kredit-modul tizimida o‘quv jarayonini tashkil etishdagi bilim va tajribalari
ta’lim jarayonining samaradorligini oshirishda muhim o‘rin tutadi. Talabarga
berilgan mustaqil ishlar uchun esa, maxsus elektron platforma yaratilishini
ta’minlash. Bu platformaga talabalar, mustaqil ta’lim topshiriqlarini berilgan
tartibda yuklab boradilar, o’qituvchiga esa uni og’zaki himoya qiladilar. O’z
vaqtida mustaqil ishlarini saytga yuklamagan talabalar baholanmaydi.

Kredit-modul tizimining joriy etilishi o‘qituvchi va talabaning hamkorlikda
ishlashida muhim omil hisoblanadi. Modulli ta’limda pedagog tinglovchining
o‘zlashtirish jarayonini tashkil etadi, boshqaradi, maslahat beradi, tekshiradi.
Talaba esa yo‘naltirilgan obyekt tomon mustaqil harakat qiladi. Eng katta
urg‘u ham talabalarning mustagqil ta’lim olishiga garatiladi. O‘quv jarayonida
mustaqil ta’lim olishning ahamiyati ortadi va bu kelajakda mutaxassislarning
mustaqilligi, ijodiy tashabbuskorligi hamda faolligini oshirishga olib
keladi. Kredit-modul tizimida universitet talabalari har doim o‘qituvchi va
kursdoshlaridan yordam hamda maslahat olish imkoniyatiga ega bo‘ladi. Bu
esa o‘zaro hamjihatlikni mustahkamlaydi va jamoada ishlash ko‘nikmalarini
shakllantirishga xizmat qiladi.

